
laue ТОДОРОВСКИ

ЛЕВ НИКОЛАЕВИЧ ТОЛСТОЈ И МАКЕДОНИЈА

Во биографијата на еден од најголемите луге во истори- 
јата на човештвото — Лев Толстој, постои мало поглавје вр- 
зано за Македонија. Тоа е разговорот што тој го води во доц
енте часови на 21 декември 1898 година со Димитар Ризов во 
Јасна Полјана1. Покрај ова, според едно соопштение на вес- 
никот „Словенец“ од 23. III. 1903 (Љубљана), Лев Толстој заедно 
со Максим Горки приготвуваат некаков албум за Македонија. 
Најпосле, според мойте сигурни сеќавања од една посета на Тол- 
стоевата куќа во Јасна Полјана, сочувана е преписка помеѓу 
трупа македонски студенти од емиграцијата во Швајцарија и 
генијалниот уметник на зборот. Тоа ќе треба допрва да се про- 
учува. Овојпат нашето внимание ќе го управиме на разговорите 
помету Толстој и Димитар Ризов, за кое, уште пред многу 
време, имавме прилог во периодиката2, додека низ второво 
јавување на таа тема ќе приложиме и нови податоци пронај- 
дени во поново време во руската наука3.

Димитар Ризов има, во својата богата публицистичка и 
дипломатска актива, мошне бројни и полезни контакти со 
угледни луге по светот, за што сведочат неговите прилози во 
периодиката и преписката што се чува во неговата заоетав-

1 Димитар Ризов, На гости у графа Л. Н. Толстой. ,,Мисьл” , (София), 1900, 
кн. I I I  и IV.

2 Гане Тодоровски, Зошто Лев Толстој не сакаше да го крене својот глас во 
заштита на Македонија? ,,Млад борец” (Скопје), год. V I I I ,  бр. 21, стр. 8, 26 јули 1953 гв

3 В. П. Вильчинский, Димитр Ризов в Росии. Славянские литературные связы, 
Ленинград. Издава: Академијата на науките на СССР, Институт за руска литература 
(Пушкински дом) 1968, стр. 246— 258; В. П. Вильчинский, Димитр Ризов и Максим 
Горький. Во книгата: М. Горький него современники. Ленинград. Издава: Академијата 
на науките на СССР, Институт за руска литература (Пушкински дом), 1968, стр. 
204— 214.

нина4. За жал, меѓутоа, се уште не ни е познато дали се сочу- 
вани неговите мемоари, иако гюстоеше начин да се провери 
тоа5. Сум го напитал тоа и порано, овојпат пак ќе го подвлечам: 
нашата историографија требаше да му посвети далеку поголемо 
внимание на Ризов како извор на значај ни податоци за поно- 
вата македонска иеторија.6

Посетата на Ризов во Русија, кога се nara и неговиот кус 
престоj во Јасна Полјана, кај Лев Николаевич, со цел да го 
измоли корифејот на руската литература да ги земе во заштита 
пред светската јавноет Македонците, е акција на новопече- 
ниот бугарски дипломат во времето кога тој се наоѓа на служ
ба во Скопје (1897— 1899). Инаку, тој до тоа време ce npoja- 
вува како македонски емигрант во Бугарија, главно како нови- 
нар и општестваник, уредник на неколку периодични гласила, 
меѓу кои и весникот „Македонски глас“ (1885), на чии страници 
де^итира и Димитар Благоев.7

Наоѓајќи се по петнаесетина години поминати надвор од 
својата татковина (студии во Европа, емиграција во Бугарија), 
на служба во Скопје, како трговски агент на Бугарија, Ризов, 
благо даре јќи на своите бројни и знача j ни врски со највидните 
функционери на Тајната македонска револуционерна органи- 
зација, најверојатно по своја иницијатива, а врз основа разго
ворите со првенците на револуционерното движење во Маке- 
доћија, донесува решение да го посети големиот руски писател 
по време на своего патување (одмор) во Руси ja, каде што по- 
векепати доаѓал и се среќавал со повеќемина литерати, публи- 
цисти и политички дејци. Познати ни се неговите познанства 
и врски со Н. К. Михајловски и М. М. Стасјулевич. Меѓутоа, 
од разбирливи причини, познанството и разговорот со Лев Ни
колаевич Толстој доаѓа на прв план.

Уште на 10 јануари 1887 година, тој од Софија преку 
писмо му се јавува на Н. К. Михајловски, при што му се прет- 
ставува како претседател на таен револуционерен комитет за 
ослободување на Македонија, формиран во Бугарија со седи- 
штё во Софија. Одговорот на Михајловски не е познат. Се знае 
само дека во публикацијата „Северен весник“ , каде што послед-

4 Види: Фонд на Димитар Ризов, Български исторически архив. Софија.
5 Сопругата на Д. Ризов до скоро живееше во Цетиње.
6 Види: Гане Тодоровски, Претходниците на Мисирков. Скопје, ,,Мисла”, 

1968 г.
7 Повеќе податоци за Димитар Ризов може да се најдат во следниве прилози: 

Н. Г. Данчев и И. Г. Данчев, Българска енциклопедия. София 1936, стр. 1334; Гане 
Тодоровски, Пет писма на Коне Самарциев до Димитар Ризов. „Разгледи” , год. V I  
(1963), серија трета, бр. 4, стр. 408— 426; Гане Тодоровски, Две необјавени писма на 
Даме Груев, ,,Ноза Македонија” , Скопје, 29. I. 1967; Гане Тодоровски, Претходниците 
на Мисирков, Скопје 1968; Гане Тодоровски, Горче Петров и Димитар Ризов. При
вози! за проучување животот и делото на Ѓ. Петров. Годишен зборник на Филозоф- 
скиот факултет во Скопје, кн. 23 (1971), стр. 197— 216.

ниов соработувал, ce појавиле статии со потпис на Иван Ива
нович (псевдоним на И. И. Добровољски) во кои се говори за 
Македонија и решенијата на Берлинскиот конгрес, т.е. „Ослобо- 
дувањето на македонските браќа“ . Во овие статии се зборувало 
за некаков грабеж во Галац (Романија), на трговед од бугарско 
потекло, со кои средства наводно требало да се подготви бор- 
бата за ослободување на Македнија. Овој план бил на Ризов. 
Сеедно дали и колку е ова точно, и дали и колку е ова најава 
на идната „Афера Мис Стон“ , мегутоа, спомнувахьето на името 
на Димитар Ризов со тој грабеж ни зборува дека кај младиот 
македонски интелектуалец започнува да се формира идејата 
како да й помогне на својата земја, ефектно и еензационално. 
Toj од так вата амбици ја нема да се откаже и поеетата кај Тол
сто ј треба само во тој контекст да ja сфатиме и протолкуваме. 
Не омее да се одмине по дат окот дека тоа време во Русија, 
низ печатот, се множат сензационалыи написи за настаните 
на Балканот. Дури и Антон Павлович Чехов во 1886 ќе го анга- 
жира своето профеоионално сатиричко перо на таква тема.8

Ризов не ги крие своите претенциозни планови за посре- 
дување во македонското прашање. Дури нетто повеќе, тој со 
тие свои своеволности ќе го дегутира Горчета Петров, кој како 
надворешен претставник на ВМРО, ќе се впрегне во јавните 
демаскирања на „човекот со стоте мислења“ , како ќе го на- 
рече Ризова!9

И така, станат веке бугарски дипломат, не напуштајќи го 
дефинитивно новинарскиот позив, доаѓајќи во Ру си ja, Дими
тар Ризов го искористува престојот таму за да го организира 
општественото мислење (јавноста) за помош на македонската 
борба за слобода. Тоа е неговиот „мирен начин на војување“ , 
тоа е каритативната борба на Ризов, мисијата на посредување 
за ко ja ее може да се рече дека располагал со „карт-бланш“ од 
македонските револуционерни првенци. Но, кај амбициозните 
и самомнителни луѓе мотивацијата за постапките треба да се 
бара во блескотот на чинот, во декорот на настанот, а не во 
содржинските нивни основи. Така веројатно треба да се прет- 
постави и за средбата помету Ризов и Толстој. Не,му му треба 
таа средба лично, како поен во кариерата, како украс во био
графу ата, секако далеку повеќе одошто реално се надева дека 
ќе се избори за некаква помош за неговите македонски сона- 
родници. Ова тој не го крие.

Во декември 1898 година, добивајќи препорака (писмо) од 
руокиот професор П. Миљуков, кој тогаш се наога на служба во 
Бу гари ja, тој доаѓа кај Толсто ј со надеж „да го помоли совре-

8 Тоа е расказот на Чехов под наслов ,,Светлата личност” , објавен есента 1886 г. 
во списанието „Стрекоза” .

9 Види: Д. Ризов и Т . Петров, стр. 202.

мениот апостол да го крене својот моќен глас во полза на -монте 
поробени браќа во Македонија“10 Се разбира, Ризов како но- 
винар од повисок ранг, како љубопитник што го овладее руе- 
киот јазик од поодамна (го учи уште како младинец во Маке
донка) ќе пројави и жив интерес за настани од литературниот 
живот во Русија.

Според податоците што ни ги презентира Виљчински11, Д. 
Ризов, до посетата кај Толстој, зема учество во јавната диску- 
си] а во врока со прогласувањето на М. И. Туган—Барановски 
за доктор по политичка економија и присуствува на литератур- 
но-музикалната вечер што се одржува во чест на А. Н. Толстој, 
влезница за каде му обезбедува Михајловски. Двата настана се 
одвиваат на 19 декември 1898 година во Москва: првиот во го- 
лемата сала на Московскиот универзитет, вториот во театарот 
„Карша“ . На литературната вечер за Толсто] во театарот „Кор- 
ша“, меѓу другите (Н. Н. Златовратски, П. И. Вајнберг, Вл. Ив. 
Немирович—Данченко, А. И. Ертелем) чита реферат за тво- 
рештвото на Толстој и познаникот на Ризов — Михајловски. Се 
читаат уште одломки од делата на писателот. Оваа вечер му 
остава на Ризов вонредни впечатоци. Според неговите зборови 
вечёрта се престорила во „впечатлива моќна маиифестација во 
чест на генијалниот писател“ . Ризов ќе забележи уште дека 
покрај таа своја огромна почит и длабока љубов кон Толсто], 
кај писателот се случува нешто што спаѓа во сферата на рели- 
гиозните и етички преокупацин, а за кое Ризов најверојатно 
дознава од Михајловски. Покрај тоа, познато му било на Ри
зов секако и од јавните податоци дека во 1898 година Лев Ни
колаевич организира помош за гладните селани од Тулска гу- 
бернија, ja објавува статијата „Има ли глад или нема?“ , и до- 
несува решение да ги публикува своите дела „Отец Ceprej“ и 
„Воскресение“ во полза на духоборците, коишто се преселуваат 
во Канада. Во тоа време во Јаона Полјана сликарот Леон Оси
пович Пастернак (татко на поетот Борис Пастернак) го илу- 
стрнра романот „Воскресение“ . Нема да поминат три до четири 
години а Толстој ќе побара од рускиот цар Николај II да биде 
ликвидирана приватната сопственост во Русија, да биде отфр- 
лен |„гнетот што му пречи на народ от да ей ги изрази своите 
желби и потреби.“12 Меѓутоа, сепак Ризов настојува да узнае 
што се мисли во Руси] а за Македонија, како се гледа тука на 
македонокото прашање. „Не бев далеку од мислата да поразго- 
варам ваму и таму за македонските патила и ако се може 
да возбудам во љубвеобилната руска душа малку повеќе сочув- 
ство и сожалување кон својата очајна татковина“ .

10 Д. Ризов, На гости у графа Толстой, стр. 153.
11 В. Вильчинский, Димитар Ризов в Росии, стр. 253.
12 В. Шкловски, Лев Толстой, Москва 1967.

Й.деиот ден, по одржана Толетоева вечер, во моековекиот 
театар „Корша“ Ризов се обидува да го посети писателот во не- 
говиот дом на Хамовническиј переулок, но, ги затечува таму 
само ќерката и жената на Толстој. Татјана Љвовна е „девојка 
со тврдо интелигентно лице“ , таа е една од „најпројавените по- 
следователки на учењето на нејзиниот татко и негов личен се
кретаре Дознавајќи за целта на визитата Татјана Љвовна му 
изразува сомневање на Ризов во тоа дека Толстој ќе се сложи 
да му помогне нему во македонското прашање, подвлекувајќи 
едеовремено дека портите од домот на татко й широко се отво- 
рени за сите:

„Тој ќе ве прими, секако, но сигурно не ќе се сложи да 
се замеша во вашето македонско прашање“ — гласат нејзините 
зборови.

Во времето на разговорот се појавува и Софија Андреевна, 
сопругата на Толстој, којашто Ризов ja опишува како жена 
„од висок раст, со енергично лице, со изглед многу помлад за 
своите годики“ . Поздравувајќи се со гостот, таа се извинува 
што ќе го остави, бидејќи брза на музичка вечер во чест на 
Рубинштајн, чија голема поклоница се сметала. Татјана Аэвовна 
му соопштува на Ризов дека тие денови татко и се наоѓал на 
својот имот во селото Јасна Полјана, близу Тула. Го поканува 
Ризова следниот ден да noj дат таму, бидејќи и онака таа таму 
ќе патува.

На 21 декември 1898 година Татјана Љвовна и Димитар Ри- 
зов поаѓаат од Москва за Јаона Полјана. На станицата Тасенка 
нив ги пречекува синот на писателот, Лев Љвович, „сосема уште 
млад човек со слаб телесен состав, со руси мустаци и брада, 
апсолутно несличен на својот знаменит татко“ . Од станицата 
до селото патот изнесува околу дванаесет врсти. Патуваат со 
кола. Братот и сестрата, на молба од Ризов, внатре во колата, 
додека гостинот надвор, до пајтонџијата, за да може малку да 
ои позборутва по патот за стопанот — Лев Николаевич.

„Ех . . . многу сум видел по светов господа — рекол пај- 
тонџијата — но никогаш не сум сретнал толку добар барин. Гро- 
фот е просто свет: тој живее со нас, се облака во наша облека, 
зборува како селанец и му помага на нашиот брат со што ќе 
може. Грофот им пишува на селаните молби до општините, ако 
се укаже потреба ора и жнее за простите селани, и го чини 
тоа не полошо од нашиот брат. Неодамна тој ja поправаше 
три дни печката на една сиромашна вдовица. Toj толку добро 
ги познава бедните луѓе, како да е роден мегу нив, и веднаш 
гледа, дали навистина од нешто има потреба човек или се пре
права, за да се добере до некоја помош од грофот. Со еден 
збор, просто свет човек, и тоа е cè. И грофицата и децата исто 
така се добри луѓе“ .

Пристигнувајќи во łacna Пол] aim, Ризов веднаш бил по
качнет во трпезаријата, каде што веке го чекал Толсто], претход- 
по известен од деда та за својот шетин. Тоа е вечерта на 21 
декември. Започнал долг и интересен разговор. Толстој збору- 
вал лесно, прецизно, уметнички дотерано.

Ризов бележи:
„Пред мене се наоѓаше старец од о колу 70 години, среден 

рафт, со лице што сјае, со голема бела брада и мустаци, со до- 
b o à h o  јадар сплескан нос, со неголеми с и в и  очи и необично ши
роко чело, со темна коса на главата. Беше облечен во црна, 
доматкаена кошула и исто такви панталони, препашан со црн 
кощен ремен и облечен во груби чизми слични на затворничките 
обувки.“

Потаму, Ризов ќе забележи дека, колку што му е нему по- 
знато, ниеден сликар не го портретирал Толсто]а со каракте- 
ристичниот, за писателот, печат на гениј. Дури ни знаменитиот 
РјеМин! „Ништо слично на очите на Толсто] не сум видел во 
жијвотот. Во нив го нема оној пламен, со кој , според кажува- 
њата на очевидците, Наполеон ги покорувал овоите соговор- 
ници. Но кога ќе се загледате во очите на писателот, ќе ви се 
причини дека тие се бездни и бескрајни .. .  А кога Толстој ќе 
ве ћогледне, вие не можете да се откинете од чудното чувство, 
дека то] проѕирен поглед, тие сиви очи, кои, ее чини, толку 
добродушно ве гледаат, ви го пронижуваат черепот, ви про- 
никнуваат во душата и гледаат таму cè како во огледало. Загле- 
дувајќи му се в очи на Толсто], о дед,наш ќе сфатите дека е не
возможно да ги скриете од него своите чувства. И вам ви ста- 
нува јасно, зошто дури таков првокласен сликар како Рјепик 
не смогнал да го долови и предаде неговиот седогледлив и со 
прониклив поглед“ .

Разговорот помеѓу Толсто] и Ризов зафатил повеќе теми, 
за да се доближи до македонското прашање преку споделу- 
вање мисли за општествените уредувања во светот и судбата 
на йотиснатите луге. Толсто] подвлекол:

„Чувството за справедливост е вродено во луѓето и колку 
жеетокиот општествен стро] да го осакатува, сепак тоа лежи 
во дното на човечката душа и не може а да не заговори ка] 
повеќемина луѓе“ .

Дим.итар Ризов, чекајќи ваков момент за да се вклучи 
во дентралната тема: молбата до големиот писател да се за- 
земе за Македонците или како што ќе напише В. Велчева, Тол
сто] „да истапи во заштита на поробениот македонски народ 
и друште словенски народи“13. Меѓутоа, сепак сме должни да 
подвлечеме дека и оваа централна тема е само дел или епизода 
од нивниот интересен и мошне забележлив разговор, ко], спо-

13 Види: Дитегатрнос наследство, М. 1965; том 75, кн. 2, стр. 333.

ред B. IL Виљчинскиј „потврдувајќп ызвесна интеиретација 
ка Толстој за некой суштествени страни на животот на него- 
вата епоха, заедно со тоа содржи и дополнителни црти, важны 
за карактеристиката на писателовиот мироглед“14. Ке приспом- 
неме неколку од тие епизоди, само колку за илустрацмја. Тол- 
стој се револтира оА гестот на Фердинанд Кобургски, кој за да 
стане бутарски монарх си ja сменил верата на татковците. loa 
го нарекол вероотстапништво. Според Толсто], полесью би му 
било „да му откинат дел од телото, одошто да го лишат од убе- 
дувањето“ ; понатаму, тој го фалел вегетаријанспвото, зборувал 
за ширеььето на марксизмот во Руси ja, наречувајќи го „опште- 
ствена епидемија“ , зборувал за евангелието, изнесувајќи свои 
познати мисли. На Ризов му се причинило како да слуша вдах- 
новен пророк, чиј намек бил постојано врз потребата од правда 
и љубов во светот. Искажувајќи ги своите религиозно-морални 
сентенции Толсто] повторил некой мисли што веќе писмено ги 
изнел во јавноста (Виљчинскиј сумета дека најблиоку се движел 
до миелите изыесени во стати]ата „Големиот грев“ , кајшто под- 
влекол дека рускиот народ е должен да се пролетаризира). 
Слуша] ќи го сето ова Ризов го дава мошне метафоричниот ко- 
ментар, луцидно формулиран: „Ако денеска слезеше на земјава 
Исус Христос, за да војува со постоечкото зло, тој веројатно 
би го назначил Толстој за началник на својот штаб“.

Љубопитно е раскажан оно] дел од разговоров, каде што 
Толсто] навел примери од неко] свој дијалог со претставител 
на конзервативната партија на Русија, односно, за причините 
на отсуство на талентираыи луѓе во редовите на оваа партија. 
Ризов ги пренесува зборовите на Толсто]:

„Тоа е обична и лесно објаснива појава. Талентираните 
ллуѓе, кои не се робови и ниски егоисти, не можат да бидат во 
вашиот лагер од простата причина дека вие, конзерватистите, 
го заштитувате жестокиот, неправеден поредок, останат од нај- 
мрачните историски епохи. Овој општествен поредок се наоѓа 
во противречност со 'правдата божја7. И колку што секој тален- 
тиран човек ова добро го разбира, то] не може да пристапи во 
вашиот лагер до колку кај него не изгаснале конечно оние бла
городии човечки пориви, коишто ги вложил во неговата душа 
бог. Чувството за справедливост кај човекот е вродено“ .

Ризов на ова се надоврзал со своите „споделувања на Тол- 
стоевите гледања, конкретизирајќи ги тие негови размисли низ 
льакедонски пример:

„Сето тоа е безусловно така — му реплицира Ризов — но, 
силиите на ово] свет сё уште не сакаат да ja разберат таа про
ста вистина и огромен дел од светот продолжува да тлее под 
гнетот на државната и општествена несправедлгивост. Ете, на

14 Цит. при лог, стр. 255.

пример, мојата родна земја Маке донн ja. Прекрасна страна, и 
богата и плодородна, со чуден климат и со работливо населе
ние а пак цели мет века е угаетувана и истоштувана од страна 
на Турците. Никој христијанин во неа не е стопанин на својот 
имот, ниту пак на својот живот. Грабежите и убиствата, затво
рите и прогоните, обесчестувањата и потурчувањата се вршат 
таму со една бессрдечна правилност ко ja граничи со система- 
тичност. Христијаните се доведени до таков очај, од несносниот 
лсивот, та започнале веќе да расудуваат сосема нехристијански: 
треба да се востане против мачителите, зборуваат миозина од 
нив, па, ко] ќе умре нека умре, a кој Ке остане да види бел 
ден. Сеедно е, и онака Турците не требат катаден, нека барем 
наеднаш да се сврши со тоа, та да се смири и нашата земја. 
И, не е далеку денот, кога тие современи маченици ќе се фр- 
лаат во крвата борба. . (Подвлекол Г. Тод.). Така се отпочнал 
разговорот за Македонија, во кој, според предвидувања на 
Татјана Љвовна, големиот писател се откажал да истатти преку 
пёчатот во заштита на Македонците од турскиот јарем, потцр- 
тувајќи дека неговата задача е чисто етичка а не политика. 
Еве неколку мислења на Толстој :

„Малку е срамно, но, должен сум да ви признам дека имам 
доста заматени претстави за вашата татковина. Знам само оти 
се; наоѓа околу Архипелашт, оти ja владеат Турците и оти на 
христијаните животот не им е најдобар, Ама од вашите кал<у- 
вања се гледа дека е длабоко несреќна земја.“ (Подвлекол — 
Г.Тод.).

Сепак, и по оваа резонанса, Ризов го замолува Толсто ja да 
се застапи за Македонија, по причина што тој е световно познат, 
мошне авторитетен и името му се ползува со големо влијание 
во културните средний, така што еден апел за Македоеија, на
питан од него, би бил од големо значенье.

Т олстој не може да ja прифати таа молба, искрено л<алеј- 
ќи. Неговата задача е, како што подвлекува, „чисто етичка а не 
политичка“ . Toj си е верен на своето учење (убедување!), и при 
сето сочувство кон поробените Македонци не може да прифати 
учество во борбата на еден народ против друг, заземајќи се за 
власт на христијани над Турците, бидејќи нему секоја „човечка 
власт му е противна“ . Ризов и на ова му реплицира со намет- 
лива упоритост:

„Мене ми се чини дека вашиот апел за Македонија ќе биде 
токму еден акт високо етички и яаполно сообразен со пропо- 
ведта за непротивење на злото. Се работи имено да се преду
преди едно ново зло, за да не биде потребно да му се противи 
човек на човека“ .

„Така е тоа на прв поглед — одговара Толстој — но, не е 
во суштина. Еден апел во полза на христијаните во Маке д они ja 
каква-годе морална основа да има е сепак еден политички акт.

Целта на тој аоел не може Aa биде поинаква, освен да побара 
заменување на тур ската власт со христијанска; а мене секоја 
човечка власт ми е противна. lac не можам да го кренам својот 
глас за властување на едни луге над друга. . (Подвлекол —- 
Г. Тод.).

„Но, ако би настанало таму некакво крвопроливањв, зар 
вие би останале рамнодушни?“ — го запрашал Ризов.

Толстој ,на ова одвраќа:
„Тогаш работата малку се мени и може да се помисли ... 

Но, право да ви речам, не сакајќи би се вовлекол во такви ис
тории“ (Подвлекол — Г. Тод.).

Д. Ризов ни дава мошне интересни коментари од слуша- 
њето на Толстоевите одговори. Toj го смета писателот „анар
хист“ во најшироката смисла на зборот, во „чистото и хумано 
поимање на тој збор“ . Потврда за ова ќе најдеме и во подоцнеж- 
ните студии за историските, религиозните и моралните погледи 
на Толстоj. Toj смета дека како дело на историскиот прогрес 
се јавува уништувањето на државата. За него секоја власт е 
насилство, но, тој сепак објаснувањето на тоа не го гледа во 
антагонизмот на класното општество, туку во личните квали- 
тети на луѓето15. Самиот Толсто j пишува дека „многу жесто- 
ките, иечовечните, распуштените луге, се хранат со насилието, 
со војната“16, додека останатите „помеките, кротките, трудо- 
љубивите — претпочитаат да трпат“ . По силата на општото чо- 
веково својство, луѓето облечени во власт ja употребуваат неа 
не за општествени дела туку „за свои користољубиви, често- 
љубиви цели“ .17 Произлегувајќи од ова, ќе забележи Л. В. Череп
нин, Толсто j и ja гради тезата дека „Историјата е историја на 
насилството и борбата против него“18. Според тоа, коментарот 
на Ризов за „анархистичките концепции“ на Лев Николаевич 
мошне е близок до еден напор да се разјасни неговиот став на 
отфрлувањето на институцијата држава како орган на насил
ството. За Толстој, државата во секоја класна формација прет- 
ставува апарат на принуда.

Треба да се подвлече, кога се зборува за овие сфаќања 
на генијалниот писател, дека кон 1898 година, кога му доаѓа во 
посета гостинот од Македонија, Толсто j е вклучен активно во 
својата утописка идеја за создавање справедливо општество 
преку движењето на духоборците или проку духоборството! 
Toj е готов да иаправи cè што може за олеснување горчливата

15 JI. В. Черепнин, Исторические взгяды класиков русской литературы. Москва, 
1968, стр. 382.

16 Л . Н. Толстой, Полное собрание сочинений, том 55, стр. 216, М. 1900,
17 Пак таму, стр. 216.
18 Л. В. Черепнин, стр. 307?

судбина на луѓето, но, само на луѓето што живеат според бож- 
јите заповеди („по божески“), или барем на такви на кои може 
дд им се помогне без учеството на политиката. За ова подробно 
пишува В. Шкловски во својата хмонографија за писателов. Toj 
ни приведува податоци дека во фондот на духоборците Тол- 
стој го прилага целиот хонорар од романот „Воскресение“ (ори
гинал -и проводи)19.

Духоборците и молоканите живеат тивко и незабележливо 
низ подалечиите покраини на Русија. Ги разработуваат пустите 
места, но, како верска секта, бидуваат насекаде прогонувани од 
власта, бидејќи го мразат оружјето. Честите прогони ги доведу- 
ваат до решението да ja напуштат за секогаш Руси ja, преселу- 
ва.јќи се во Канада. Толстој го помага парично нивното пресе
лу в ање, со средствата од хонорарот за романот „Воскресение“, 
како и со обраќање преку писма до богати луге.

Сето ова Ризов го дознава од разговорот со Толстој. Исто 
тајка, тој дознава дека Лев Николаевич се откажал да се заме- 
ша и во прочуената „Афера на Драјфус“ , одбележувајќи дека во 
Руси ja „невино се затворени далеку повеќе луге, одошто во 
Франција“ . Ке му предочи и податок дека некојси затворски 
свештеиик пред некое време му соопштил фрапантни нешта. 
Идшно, само жртвите на суд ските грешки изнесувале 7% мегу 
затворниците; вистински невини биле речиси сите. И додал ко- 
мёнтар кон ова: „Па, има ли смисла да се застану вам за един- 
стјвениот невии затворник во Франција, кога во нашата Русија 
нйвната бројка е неизбројлива?“ По ради сето тоа, тој ќе го 
заврши разговорот со Ризов со следните зборови:

„Работата со вашата Маке донн ja е друг© нетто: таму се 
работи да се заменит турските власти с© христијански или кое 
е повистинито, со бугарски. Таа промена, ке ja измени саж̂ о 
надворешната страна на положбата, но, не и нејзината внатреш- 
на содржина. Власта ќе си биде пак власт, само можеби по- 
интелигентна; даноците lie си бидат пак даноци а можеби ќе 
се нашлемат. Едва нова беда ќе ги снајде македонските хри- 
стијани: ќе им ги земаат синовите во вој ска и ќе ги учат да уби- 
ваат луге. А работниот народ, ©еие испопукани раце што ве 
хранат, какви облаги ќе видат? Не заборавајте дека јас на 
светот гледам поинаку!“ (Подвлекол — Г. Тод.),

Ризов не успева во својата голема мисија. Авторот на епо- 
халното литературно дело „Bojна и мир“ нема да ja вложи 
својата меѓународна репутација како прилог во борбата на 
македонскиот народ за слобода. А ко таквото ангажирање за нај- 
угледните фрацуски прхсатели и интелектуалци (Анатол Франс, 
Емил Зола, Виктор Иго, Анри Барбис, Пјер ДЂспања и др.) или 
подоциежните руски истакнати писатели (Леонид Андреев, Гор
ки, Гиљаровски) нема да претставува никаков посебен проблем,

19 В. Шкловски, Лев Толстой, стр. 546— 550.

за седумАесетгодишниот Толсто] тоа е неприфатливо! Затоа 
што големиот писател смета дека патот во иднината не води 
преку револуцијата, не преку уривање на социјално-политич- 
киот систем, туку преку осознавањето на луѓето и практичного 
реализирање на моралните принципи. Сепак, како што подоцна 
ќе забележи Ленин, „Толсто] ќе соумее да постави низ своите 
творби големи прашања, ќе соумее да се извиши до таква 
уметничка сила, што неговите дела да заземат едно од првите 
места во светската литература“20. Тоа ке биде чекер напред 
во уметничкиот развиток на сето човештво. Mery тоа, средбата 
на Димитар Ризов со Толстоj и иивниот разговор за македон
ского прашање, без друга, ќе остаиат едно љубопитно поглавје 
во биографи]ата на ово] голем човек. Веројатно, во догледно 
време ќе имаме можност да уточниме уште некой подробности 
околу прашањето: зошто Л. Ы. Толсто] не сакаше да го крене 
својот глас во заштита на поробените Македонци, особено во 
врска со веста на љубљанскиот весник „Словенец“ од 23 март 
1903 година, дека Лев Толсто] и Максим Горки приготвувале 
некаков албум за Македонија! Нетто веке е загатнато во тру- 
дот на рускиот славист В. Н. Виљчинеки „Д. Ризов и М. Горки“21. 
Да се надеваме дека од огромната заоставнина на Толсто] со 
време ќе искамчиме појасни одговори на прашањето што не 
иитересира.

Гане ТОДОРОВСКИ

ЛЕВ НИКОЛАЕВИЧ ТОЛСТОЙ И МАКЕДОНИЯ 

( Р е з ю м е )

В биографии Льва Николаевича Толстой существуют данны 
говорящие о том что великий писатель занимался проблемами 
освобождения балканских народов из под турецкого влады
чества, в нашем случае с освобождением Македонии. С прось
бой выступить в защиту порабощенного македонского народа 
Димитрий Ризов (1862— 1918) как македонский уроженец, редак
тировавший тогда газету „Македонский глас“ обращается Л. Н. 
Толстому. О своем свидании с Толстым Ризов написал большую 
статью в 1900 году.

Во последные годы появились в советском славяноведении 
новые труды, прежде всех В. П. Вильчинского, в которых речь 
идет о том же вопросе.

Задача этого труда состоит в том, чтобы познакомить с 
основными сведениями об этом очень интересном вопросе.

20 В. И. Ленин, Полное собрание сочинений, том 20, стр. 19.
21 М. Горький и его современники, Ленинград 1968.

